
    A Susi, Antón e Noa,




    que petan nas portas dos versos.




    A Suso Jares, porque coa 




    súa guitarra cantamos moitas veces 




    xuntos Knockin’on Heaven’s Door.


  




  




  

    


  


 

    knock, knock, knockin’on heaven’s door




    knockin’on Dylan’s door




    [peto, peto, petando nas portas do ceo




    petando nas portas de Dylan]




    Ninguén é libre. 




    Ata os paxaros están encadeados ao ceo.




    Bob Dylan (1963)




    (do libro Bob Dylan/As palabras, 
de Vicente Escudero)


  




  

    high water rising




    Está subindo a marea




    e a praia faise pequena.




    Nela fican os teus beixos




    no medio e medio da area.






    Pola noite, polo día




    está a subir a marea




    e vai mollando carreiros




    que no teu rostro serpean.






    Polo día, pola noite




    sobe que sobe a marea




    e pousa os meus aloumiños




    na túa ollada serena.






    E polo teu corpo feble




    segue a subir a marea.




    E case sen decatarnos




    ti convérteste en serea.

    dance to the nightingale tune




    Baila a canción




    do reiseñor.




    Esquece o sangue,




    sangue e mais dor.






    Esquece o tempo,




    tempo sen cor.




    Esquece os berros,




    berros de horror.






    Esquece as noites,




    noites: terror.




    Esquece os medos,




    medos: temor.






    Baila a canción




    do reiseñor.




    Canción de acougo.




    Canción de amor.

    the rain beat down 
on a window pane




    No vidro da ventá




    bate a choiva

